КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ
 “Общеобразовательнӧй организацияясын велӧдчысьяслы, уджсикасӧ  велӧдан организацияясын, вылыс тшупӧда велӧдан организацияясын очнӧя велӧдчысьяслы Коми Республика мутасын карбердса ӧтув вӧдитчан кӧрт туй транспортӧн ветлігӧн социальнӧй отсӧг мераяс урчитӧм йылысь”  Коми Республикаса Веськӧдлан котырлӧн 2015 во ӧшым тӧлысь 30 лунся 581 №-а шуӧмӧ вежсьӧмъяс пыртӧм йылысь
 
Коми Республикаса Веськӧдлан котыр шуис:
1. Пыртны “Общеобразовательнӧй организацияясын велӧдчысьяслы, уджсикасӧ велӧдан организацияясын, вылыс тшупӧда велӧдан организацияясын очнӧя велӧдчысьяслы Коми Республика мутасын карбердса ӧтув вӧдитчан кӧрт туй транспортӧн ветлігӧн социальнӧй отсӧг мераяс урчитӧм йылысь” Коми Республикаса Веськӧдлан котырлӧн 2015 во ӧшым тӧлысь 30 лунся 581 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь да паськалӧ 2017 вося тӧвшӧр тӧлысь 1 лунсянь артмӧм инӧда йитӧдъяс вылӧ.
Коми Республикаса Веськӧдлан котырӧн

Юрнуӧдысьӧс Медводдза вежысь 




      Л. Максимова

Сыктывкар 

2017 вося урасьӧм тӧлысь 27 лун 

143 №
Коми Республикаса Веськӧдлан котырлӧн 

2017 во урасьӧм тӧлысь 27 лунся 143 №-а шуӧм дорӧ 
 СОДТӦД
 “Общеобразовательнӧй организацияясын велӧдчысьяслы, уджсикасӧ  велӧдан организацияясын, вылыс тшупӧда велӧдан организацияясын очнӧя велӧдчысьяслы Коми Республика мутасын карбердса ӧтув вӧдитчан кӧрт туй транспортӧн ветлігӧн социальнӧй отсӧг мераяс урчитӧм йылысь” 
 Коми Республикаса Веськӧдлан котырлӧн 2015 во ӧшым тӧлысь 30 лунся

 581 №-а шуӧмӧ пыртӧм
ВЕЖСЬӦМЪЯС
“Общеобразовательнӧй организацияясын велӧдчысьяслы, уджсикасӧ велӧдан организацияясын, вылыс тшупӧда велӧдан организацияясын очнӧя велӧдчысьяслы Коми Республика мутасын карбердса ӧтув вӧдитчан кӧрт туй транспортӧн ветлігӧн социальнӧй отсӧг мераяс урчитӧм йылысь” Коми Республикаса Веськӧдлан котырлӧн 2015 во ӧшым тӧлысь 30 лунся 581 №-а шуӧмын:
1. 1 пунктса медводдза абзацын “2016 вося тӧвшӧр тӧлысь 1 лунсянь 2016 вося лӧддза-номъя тӧлысь 15 лунӧдз бӧръясӧ пыртӧмӧн да 2016 вося кӧч тӧлысь 1 лунсянь 2016 вося ӧшым тӧлысь 31 лунӧдз” кывъяс вежны “быд во  тӧвшӧр тӧлысь 1 лунсянь лӧддза-номъя тӧлысь 15 лунӧдз бӧръясӧ пыртӧмӧн да кӧч тӧлысь 1 лунсянь ӧшым тӧлысь 31 лунӧдз” кывъясӧн.
2. Содтыны татшӧм сюрӧса 21 – 25 пунктъяс:
“21. Коми Республикаса республиканскӧй сьӧмкудйысь субсидияяс сетсьӧны организацияяслы, кодъяс новлӧдлӧны пассажиръясӧс Коми Республика мутасын карбердса ӧтув вӧдитчан кӧрт туй транспортӧн (водзӧ – кӧрт туй транспорт организацияяс), медым компенсируйтны чӧжӧсын сьӧм воштӧмсӧ, мый артмӧ велӧдчысьяслы ветлӧм вылӧ инӧд сетӧм вӧсна (водзӧ – субсидияяс).
22. Коми Республикаса республиканскӧй сьӧмкудйысь сьӧмӧн да урчитӧм пӧрадокын субсидияяс сетӧм вылӧ вынсьӧдӧм сьӧмкуд кӧсйысьӧмъяслӧн лимитъясӧн медшӧр веськӧдлысьӧн, коді сетӧ субсидияяс лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкудйын урчитӧм сьӧмкуд ассигнованиеяс мындаын, лоӧ  Коми Республикаса удж, уджӧн могмӧдан да социальнӧя доръян министерство (водзӧ – Министерство). 
23. Субсидия сетӧм вылӧ кӧрт туй транспорт организацияӧс бӧръян муртӧсӧн лоӧ Коми Республикаса Веськӧдлан котыр да кӧрт туй транспорт организация костын ӧнія календарнӧй во вылӧ Коми Республика мутасын карбердса ӧтув вӧдитчан кӧрт туй транспортӧн олысьясӧс транспортӧн могмӧдӧмсӧ котыртӧм вылӧ сёрнитчӧм кырымалӧм.
24.  Субсидия вермӧны босьтны кӧрт туй транспорт организацияяс, кодъяс лӧсялӧны татшӧм корӧмъяслы:
а) Россия Федерацияса сьӧмкуд системалӧн сьӧмкудъясӧ вот, ӧктас да мукӧд быть мынтысьӧм серти уджйӧзыс абу, кутшӧмъясӧс вештан кадколастыс воис Россия Федерацияса оланпастэчас серти;
б) Коми Республикаса республиканскӧй сьӧмкудйӧ субсидияяс, сьӧмкуд инвестицияяс, кутшӧмъясӧс сы лыдын сетісны мукӧд инӧда акт серти, бергӧдӧм серти кадысь кольӧм уджйӧзыс да Коми Республикаса республиканскӧй сьӧмкуд водзын  кадысь кольӧм мукӧд уджйӧзыс абу;
в) кӧрт туй транспорт организация серти оз нуӧдны выль ног котыртан, бырӧдан да банкротство серти уджъяс да сылӧн абуӧсь овмӧс удж нуӧдӧм вылӧ дзескӧдӧмъяс;

 г) кӧрт туй транспорт организация оз вермы лоны суйӧрсайса юридическӧй кывкутысьӧн, а сідзжӧ Россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъяслӧн пасйысяніныс лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс  финансӧвӧй операцияяс нуӧдігӧн перйӧны вотсӧ кокньӧдӧм вот режим серти да (либӧ) оз урчитны юӧр восьтӧмсӧ да сетӧмсӧ татшӧм юридическӧй кывкутысьяс серти (офшорнӧй зонаяс), ӧтлаын вевтыртӧ 50 прӧчент; 
д) кӧрт туй транспорт организация оз босьт Коми Республикаса республиканскӧй сьӧмкудйысь сьӧм мукӧд нормативнӧй инӧда акт серти тайӧ шуӧмлӧн 21 пунктын индӧм мог вылӧ. 
25. Субсидияяс сетӧны кӧрт туй транспорт организациякӧд Министерствоӧн кырымалан артмӧдчӧм (сёрнитчӧм) подув вылын типӧвӧй форма серти, кутшӧмӧс урчитіс Коми Республикаса сьӧм овмӧс министерство, (водзӧ – субсидияяс сетӧм йылысь сёрнитчӧм) да сы дорӧ содтӧд артмӧдчӧмъяс  подув вылын.”.
3. 3 пунктын:

1) медводдза абзац гижны тадзи:
“3. Кӧрт туй транспорт организациялы субсидияяссӧ сетӧны татшӧм условиеясӧ кутчысигӧн:”;
2) 1 пунктув киритны;

3) 2 пунктулын:

а) “а” пунктулын “отчётнӧй кадколастысь” кывъяс киритны;

б) “б” пунктулын:
“отчётнӧй кадколастысь рӧскод” кывъяс киритны;
“2 пунктулын.” кывъяс вежны “2 пунктулын;” кывъясӧн;

4) содтыны татшӧм сюрӧса 3 да 4 пунктувъяс:
“3) кӧрт туй транспорт организация кутчысьӧ тайӧ шуӧмлӧн 23 пунктын индӧм сёрнитчӧмлӧн условиеясӧ;
 4) кӧрт туй транспорт организация сӧглас Министерствоӧн, Коми Республикаса сьӧм овмӧс министерствоӧн да канмусянь сьӧм бӧрся видзӧдан мукӧд органӧн субсидия сетан условиеясӧ, могъясӧ да пӧрадокӧ индӧм организацияӧн кутчысьӧм бӧрся прӧверкаяс нуӧдӧм вылӧ.”.
4. Содтыны татшӧм сюрӧса 31-33 пунктъяс:
“31. Субсидия босьтӧм могысь кӧрт туй транспорт организация сетӧ Министерствоӧ документъяс, кутшӧмъяс эскӧдӧны коланаысь этшаджык босьтӧм чӧжӧс артмӧмсӧ, да  коланаысь этшаджык босьтӧм чӧжӧс ыдждасӧ вештӧм вылӧ примитан рӧштшӧт субсидия сетӧм йылысь сёрнитчӧмӧн урчитӧм пӧрадокын, форма серти да кадколастъясӧ (водзӧ – документъяс).

Кӧрт туй транспорт организацияӧн документъяс сетан лунӧн, сы лыдын пошта связь организация пыр, корреспонденция вайысь мукӧд организация пыр, лыддьысьӧ Министерствоын найӧс пасъян лун. Документъяссӧ пасйӧ Министерство налӧн воан лунӧ.
32. Кӧрт туй транспорт организациясянь тайӧ шуӧмлӧн 31 пунктын индӧм документъяс босьтан лунсянь 7 уджалан лун чӧжӧн Министерство видлалӧ найӧс, сэк, кор абуӧсь пасйӧгъяс, сӧгласуйтӧ коланаысь этшаджык босьтӧм чӧжӧс ыджда серти рӧштшӧт да примитӧ субсидия сетӧм йылысь помшуӧм либӧ субсидия сетӧмын ӧткажитӧм йылысь помшуӧм.

Субсидия сетӧмын ӧткажитӧм йылысь помшуӧм примитӧм вылӧ подувъясӧн лоӧны:
1)  тайӧ шуӧмлӧн 31 пунктын индӧм документъяс оз лӧсявны субсидия сетӧм йылысь сёрнитчӧмын урчитӧм корӧмъяслы либӧ индӧм документъяссӧ абу сетӧма (сетӧма абу тырвыйӧ);
2) кӧрт туй транспорт организацияӧн сетӧм коланаысь этшаджык босьтӧм чӧжӧс вештан ыджда рӧштшӧтъясын эмӧсь шыбӧльяс.
Сэк, кор примитӧма субсидия сетӧмын ӧткажитӧм йылысь помшуӧм, Министерство индӧм помшуӧм примитан лунсянь 3 уджалан лун чӧжӧн ыстӧ кӧрт туй транспорт организацияӧ примитӧм помшуӧм йылысь уведомление (ӧткажитан помкаяс индӧмӧн) да бергӧдӧ индӧм организацияӧн сетӧм документъяссӧ.

Кӧрт туй транспорт организация вермӧ выльысь сетны Министерствоӧ документъяссӧ субсидия сетӧмын ӧткажитан подувъяс бырӧдӧм бӧрын.
33. Субсидия сетӧм йылысь сёрнитчӧмын пасйӧма:

1) Министерствоӧн, Коми Республикаса сьӧм овмӧс министерствоӧн да канмусянь сьӧм бӧрся видзӧдан мукӧд органӧн субсидия сетан условиеясӧ, могъясӧ да пӧрадокӧ кӧрт туй транспорт организацияӧн кутчысьӧм бӧрся прӧверкаяс нуӧдӧм вылӧ кӧрт туй транспорт организациялӧн сӧгласлун;
2) субсидия сетӧм йылысь сёрнитчӧмлӧн вына кадколаст чӧжӧн кӧрт туй транспорт организацияӧн субсидия сетан условиеясӧ, могъясӧ да пӧрадокӧ кутчысьӧм бӧрся прӧверка нуӧдӧм вылӧ Министерстволӧн, Коми Республикаса сьӧм овмӧс министерстволӧн да канмусянь сьӧм бӧрся видзӧдан мукӧд органлӧн инӧд;

3)  кӧрт туй транспорт организацияӧн субсидия сьӧмсӧ суйӧрсайса валюта ньӧбӧм вылӧ веськӧдӧмысь ӧлӧдӧм, операцияяс кындзи,  кутшӧмъясӧс вӧчӧны Россия Федерацияса валютнӧй оланпастэчас серти вылыс технологияа суйӧрсайса оборудование, сырьё да комплектуйтан изделиеяс ньӧбигӧн (вайигӧн).”.
5. 4 пункт гижны тадзи:
“4. Сэк, кор кӧрт туй транспорт организация торкӧ тайӧ шуӧмлӧн 3 пунктӧн индӧм субсидия сетан условиеяссӧ, мый бӧрын петкӧдчӧ кӧрт туй транспорт организацияӧн Коми Республикаса республиканскӧй сьӧмкудйысь сьӧм тшӧт весьтӧ бергӧдӧм вылӧ пасйӧм коланаысь унджык мында, индӧм мындасӧ колӧ бергӧдны Коми Республикаса республиканскӧй сьӧмкудйӧ татшӧм пӧрадокын:
Министерство субсидия сетан условиеясӧ кутчысьӧмсӧ прӧверитан акт кырымалан лунсянь либӧ прӧверитігӧн аддзӧм найӧс сетан условиеяс торкӧмсӧ урчитӧм йылысь тӧдмӧгъяс Коми Республикаса сьӧм овмӧс министерствосянь да (либӧ) канмусянь сьӧм бӧрся видзӧдан мукӧд органсянь босьтан лунсянь 5 уджалан лун чӧжӧн ыстӧ кӧрт туй транспорт организацияӧ Коми Республикаса республиканскӧй сьӧмкудйӧ босьтӧм сьӧм бергӧдӧм йылысь уведомление (водзӧ –  уведомление);
кӧрт туй транспорт организациялы уведомление босьтан кадпассянь 30 календарнӧй лун чӧжӧн (уведомлениеын абу кӧ индӧма мӧд кадколаст) быть колӧ бергӧдны Коми Республикаса республиканскӧй сьӧмкудйысь босьтӧм сьӧмсӧ, кутшӧмӧс видзӧма найӧс сетан урчитӧм условиеяс торкӧмӧн, Коми Республикаса республиканскӧй сьӧмкудйӧ;
сэк, кор кӧрт туй транспорт организация урчитӧм кадколастӧ оз збыльмӧд Коми Республикаса республиканскӧй сьӧмкудйӧ босьтӧм сьӧмсӧ бергӧдӧм йылысь Министерстволысь корӧмсӧ, Министерство перйӧ индӧм сьӧмсӧ ёрд пӧрадокын Россия Федерацияса оланпастэчас серти.”.
6. 5 пункт гижны тадзи:
“5.  Кӧрт туй транспорт организациялы вуджӧдан субсидия ыдждасӧ арталӧны тайӧ шуӧмлӧн 1 пунктса 2 пунктулын индӧм ӧтпыръя ветлан документъяс (билетъяс), абонементнӧй билетъяс вузалан лыдысь да налӧн донысь, мый лӧсялӧ карбердса ӧтув вӧдитчан кӧрт туй транспортӧн ветлан донысь 50 прӧчентлы лӧсялана ветлан документ (билет) ньӧбан кадпасӧ кӧрт туй транспорт организациялӧн вына тарифъяс серти.

Кӧрт туй транспорт организациялы субсидияяссӧ сетӧны сьӧмкуд ассигнованиеяс мындаын, кутшӧмъясӧс урчитӧма Коми Республикаса республиканскӧй сьӧмкудйӧн лӧсялана финансӧвӧй во вылӧ.”.
7. 6 пункт гижны тадзи:

“6. Ӧнія финансӧвӧй во вылӧ субсидия сетӧм вылӧ Коми Республикаса республиканскӧй сьӧмкудйын урчитӧм рӧскодсӧ сьӧмӧн могмӧдӧ Министерство Коми Республикаса республиканскӧй сьӧмкудлӧн своднӧй сьӧмкуд роспись серти да Коми Республикаса республиканскӧй сьӧмкудлӧн кассӧвӧй план серти Министерстволы урчитӧм лӧсялана финансӧвӧй во вылӧ сьӧмкуд кӧсйысьӧмъяслӧн лимитъяс мында ӧнія во вылӧ кырымалӧм субсидияяс сетӧм йылысь сёрнитчӧм подув вылын да отчётнӧй воын кырымалӧм субсидияяс сетӧм йылысь сёрнитчӧм подув вылын, но кредиторскӧй уджйӧз ыдждаысь оз унджык отчётнӧй воын кырымалӧм субсидия сетӧм йылысь сёрнитчӧмлӧн кӧсйысьӧмъяс серти.”.
8. Содтыны татшӧм сюрӧса 61 – 64 пунктъяс:
“61. Субсидия сьӧмсӧ вуджӧдӧны урчитӧм пӧрадокын Министерстволӧн лицевӧй тшӧтсянь, кутшӧмӧс восьтӧма Коми Республикаса сьӧм овмӧс министерствоын, кӧрт туй транспорт организациялӧн тшӧт вылӧ Министерствоӧн сетӧм кӧрт туй транспорт организациялӧн рӧскод вештӧм йылысь заявкаяс да тшӧт-фактураяс подув вылын субсидия сетӧм йылысь сёрнитчӧмӧн урчитӧм кадколастъясӧ.
62. Ӧнія финансӧвӧй воын видзтӧм субсидия коляссӧ кӧрт туй транспорт организация ӧнія финансӧвӧй воын бергӧдӧ Коми Республикаса республиканскӧй сьӧмкудлӧн чӧжӧсӧ ӧнія финансӧвӧй волӧн рака тӧлысь 1 лунӧдз Министерствоӧ сетӧм отчёт подув вылын да субсидия сетӧм йылысь сёрнитчӧмӧн урчитӧм пӧрадокын да кадколастъясӧ.
63. Субсидия сетан условиеясӧ, могъясӧ да пӧрадокӧ кутчысьӧм бӧрся  урчитӧм пӧрадокын видзӧдӧны Министерство, Коми Республикаса сьӧм овмӧс министерство да канмусянь сьӧм бӧрся видзӧдан мукӧд орган.
64. Субсидия сетан условиеясӧ, могъясӧ да пӧрадокӧ кутчысьӧмсӧ  урчитӧм пӧрадокын прӧверитӧны Министерство, Коми Республикаса сьӧм овмӧс министерство да канмусянь сьӧм бӧрся видзӧдан мукӧд орган.”.
9. 7 пункт киритны.
10. 8 пунктын “Коми Республикаса удж, уджӧн могмӧдан да социальнӧя доръян министерстволы” кывъяс вежны “Министерстволы” кывйӧн.

11. 9 пункт киритны.

